
Abstract

The term “mosque” in Arabic masjid, means a place where an act of
prostration (sujud) takes place. Thus, the original meaning of “mosque”
does not refer to any form of building, rather it refers only to a place of
prostration. Consequently Muslims regard the whole of this earth as sacred
because it can be turned into a place of prostration. But when Islam assumed
its role as an organized religionunder the guidance of Prophet Muhammad,

peace be upon him, then the concept of mosque takes a conventional form.

This paper intends to provide a brief history of the mosque and its function

since the time of the Prophet until the present time. In the early days, mosques
served many functions, not only as a place of worship, but also as a cenire of
education and learning. It is unfortunate that today, the situation has changed.

Sesungguhnya rumakh yang mula-mula dibangun untuk (tempat beribadat)
manusia, ialah Baitulloh yang di Bakkah (Makkah) yang diberkati dan menjadi
petunjuk bagi semua manusia. (Ali ‘Imran 3:96).

Hanya yang memakmurkan masjid-masjid Allah ialah orang-orang yang
beriman kepada Allah dan hari kemudian, serta tetap mendirikan solat,
menunaikan zakat dan tidak takut (kepada sesiapapun) selain kepada Allah,
maka merekalah orang-orang yang diharapkan termasuk golongan orang-
orang yang mendapat petunjuk. (At-Taubah 9:18)

Masjid berhubung rapat dengan konsep sujud yakni tunduk, patuh dan taat
kepada Allah oleh manusia scbagai hamba dengan pengabdian sepenuhnya.
Oleh demikian, bagi melambangkan pengabdian tersebut, terdapat tempat
khusus yang ‘dikenali dengan nama masjid atau tempat sujud. Dengan itn
sujud kepada Allah dalam ibadat solat boleh dilakukan di masjid atau di mana
saja, termasuk semasa di angkasa, di tengah lautan atau di atas permukaan
bumi kerana seluruh muka bumi ini diterima oleh Syariat Islam sebagai masjid.
Kita boleh melakukan solat di mana saja untuk menyatakan ketaatan kepada
Allah sebagai Pencipta asal saja dilakukan menurut syarat-syarat yang
ditetapkan,

Pembinaan Masjid

Masjid pada tanggapan umum pada hari ini adalah tempat menunaikan ibadat
solat. Ini bersesuaian dengan namanya iaitu tempat sujud kepada Allah seperti
firman Allah ai-Haj 77:

“Wahai orang yang beriman, rukuklah dan sujudiah (kepada Allah) dan
sembahlah Tuhan kamu dan buatlah kebaikan semoga kamu beroleh

kejayaar”.

Dalam Islam segala tempat yang bersih boleh dijadikan tempat
menunaikan solat dan ia tidak bergantung kepada bentuk fizikal masjid itu
sendiri. Masjid adalah sebagai lambang tentang wujudnya perhubungan antara
manusia dengan Allah, Kalau dikaji dari segi bentuk fizikal masjid pada zaman
Rasululiah s.a.w., ternyata bentuknya tidak seperti bentuk masjid yang dibina
dinegeri-negeri [slam pada masa ini. Pada zaman itu masjid didirikan daripada
pelepah-pelepah tamar dan alapnya daripada daun-daun kurma, lantainya
adalah bumi dan apabila sujud debu melekat di dahi. Skop perbincangan
rencana ini, konsep masjid termasuk juga surau kerana ia juga tempat/rumah
ibadah.

Sebenarnya pengertian masjid tidak terletak pada saiz atau rekabentuknya.
Masjid tidak dimaksudkan untuk tatapan dan untuk ibadat sembahyang pada
hari dan waktu tertentu sahaja. Tetapi ia merupakan pusat dan nadi kegiatan

ummah, baik kerohanian ataupun keduniaan, seperti aktiviti yang menyentuh
perhubungan antara manusia dengan pencipta dan perhubungan sesama mereka
sendiri dalam menguruskan hal-hal mengenai keagamaan, sosial, ekonomi,
keilmuan dan kenegaraan, '

Umumnya kehidupan masyarakat atau umat Islam tidak dapat dipisahkan
daripada kewujudan masjid dan masjid adalah menjadi lambang tentang
wujudnya kelompok masyarakat Islam. Umat Islam cukup sensitif apabila
masjid itu dikotori, dihina atau dimusnahkan.

Masjid melambangkan suatu tempat yang suci dalam kehidupan masya-
rakat Islam, Oleh kerana itu tumpuan utama yang diamalkan oleh masyarakat
Islam ialah terhadap masjid khususnya dalam melaksanakan ibadah solah,

Merujuk kepada keadaan masyarakat umat Islam dewasa ini, khususnya
di Malaysia, sudah banyak masjid yang dibina oleh penganutnya ataupun pihak
berkuasa dan kebanyakan kawasan perumahan tidak ketinggalan untuk
menyediakan tapak masjid atau surau bagi kegunaan para penghuninya.
Walaubagaimanapun keberkesanan sesebuah masjid atau surau itu bergantung
kepada sejauhmana keikhlasan pihak-pihak yang terlibat.

Mengingati Allah dan Memakmurkan Masjid

Asas yang telah dilakukan oleh Nabi Ibrahim dalam pembinaan Ka’abah ialah
menyediakan ruang untuk pengumpulan manusia bagi mengingati Allah s.w.t.
Ka’abah adalah masjid yang pertama dibina dalam sejarah tamadun manusia.

Secara khusus Allah s.w.t. telah menjelaskan bahawa masjid adalah
bertujuan untuk dimakmurkan atas namaNya. FirmanNya dalam surah al-Taubah
(9): 17-18:

Maksudnya:

Tidakkah pantas orang-orang musyrik itu memakmurkan masjid-masjid Allah,
sedang mereka mengakui bahwa mereka sendiri kafir. Itulah orang-orang
yang sia-sia pekerjaanya, dan mereka kekal di dalam neraka.

Maksudnya:

Hanyalah yang memakmurkan masjid-masjid Allah ialah orang-orang yang
beriman kepada Allah dan hari kemudian, serta tetap mendirikan solat,
menunaikan zakar dan tidak takur (kepada siapapun) selain kepada Allah,
maka merekalah orang-orang yang diharapkan termasuk golongan-golongan
yang mendapat petunjuk.

Rasulullah s.a.w. apabila berpindah ke Madinah, maka perkara utama
yang ditekankan ialah pembinaan masjid iaitu Masjid Quba’ dan Masjid al-
Nabawi,

Pembinaan masjid tidaklah boleh dibuat atas sesuatu tujuan yang tidak
ikhlas kepada Allah s.w.t. kerana setiap amalan yang dilakukan oleh umat
Islam semestinya berdasarkan keikhlasan kepada Allah s.w.t. FirmanNya
dalam surah al-‘Araf (7):29:-

Maksudnya:

Katakanlah: “Tuhanku menyuruh menjalankan keadilan”. Dan (katakanlah):
“Luruskanlah muka {diri)mu) di setiap solat dan sembahlah Allah dengan
mengikhlaskan keta’atanmu kepadaNya. Sebagaimana Dia telah menciptakan
kamu pada permulaan (demikian pulalah) kamu akan kembali kepadaNya)”.

Oleh itu pembinaan masjid yang dibuat atas dasar kebendaan atau
keduniaan atau untuk menyatakan {menyalurkan) unsur-unsur yang tidak sihat
kepada masyarakat Islam seperti memecahbelahkan perpaduan umat Islam,
maka sudah tentu terkeluar dari pertimbangan Islam. Peristiwa pembinaan
masjid untuk tujuan tidak Islam telah berlaku di masa Rasullah s.a.w. dalam
pemerintahan Islam di Madinah. Firman Allah s.w.t. dalam merakamkan kisah
itu dalam surah al-Taubah, 107-108:

Maksudnya:

Dan (di antara orang-orang munafik itu) ada orang-orang yang mendirikan
masjid untuk menimbulkan kemudharatan (pada orang-orang mu’min), untuk
kekafiran dan untuk memecah belah antara orang-orang mu’min serta
menunggu kedatangan orang-orang yang telah memerangi Allah dan Rasul-
Nya sejak dahulu. (Yang dimaksudkan dengan orang yang telah memerangi
Allah dan Rasul-Nya sejak dahulu ialah seorang pendeta Nasrani bernama
Abu ‘Amir yang mereka tunggu-tunggu kedatangannya dari Syria untuk
bersembahyang di masjid yang mereka dirikan itu, serta membawa tentera
Romawi yang akan.memerangi kaum muslimin, Akan tetapi kedatangan Abu
‘Amir ini tidak jadi kerana ia mati di Syria. Dan masjid yang didirikan kaum
munafik itu diruntuhkan atas perintah Rasulullah s.a.w. berikutan dengan
Wahyu yang diterimanya sesudah kembali dari peperangan Tabuk.) Mereka
sesungguhnya bersumpah: “Kami tidak menghendaki selain kebaikan.” Dan
Allah menjadi saksi bahwa sesungguhnya mereka itu adalah pendiista (dalam
sumpahnya}.

Maksudnya:

Janganlah kamu bersembahyang dalam masjid itu seloma-lamanya.
Sesungguhnya masjid yang didirikan atas dasar takwa (masjid Quba), sejak
hari pertama adalah lebih patut kamu bersembahyang di dalamnya. Di
dalamnya ada orang-orang yang ingin membersihkan diri, Dan Allah
menyukai orang-orang yang bersih.

Perkembangan awal terhadap pembinaar masjid yang tidak sihat ini telah
berlaku apabila orang-orang munafik menaruh rasa dengki terhadap Rasulullah
s.a.w. di mana cubaan telah dibuat untuk menjemput Nabi dan para sahabatnya

supaya turut menggunakan masjid yang didirikannya itu. Walaubagaimanapun
Nabi telah dilarang oleh Ailah s.w.t. untuk hadir merasmikan dan mengiktiraf
masjid it Ini menunjukkan bahawa pembinaan masjid hendakiah diasaskan
kepada ketakwaan kepada Allah s.w.t.

Pendidikan Kesucian Rohani dan Jasmani

Aspek penyuciah di dalam masjid bukan sahaja ditekankan kepada soal
peribadatan khusus semata-mata, tetapi ia termasuk soal kebersihan, meral,
kemasyarakatan dan perhubungan sesama manusia. Firman Allah dalam surah
al-Bagarah: 187:

Maksudnya: “Janganlah kamu mencampuri mereka itu (isteri-isteri) sedang
kamu beriktikaf dalam masjid”,

Ini bermakna apabila perbuatan yang halal dalam keadaan berada dalam
masjid telah dilarang, maka lebih-lebih lagi perkara yang diharamkan oleh
Allah s.w.t.

Hal ini juga menjelaskan bahawa masjid adalah pusat latihan rohani dan
jasmani dan diharap Iulusan dari pusat latihan ini akan dapat meneruskan
disiplin yang sama dalam bidang kehidupan mereka yang lain. Firman Allah
8.w.t. dalam surah al-Ankabut (29): 45:

Maksudnya: Sesungguhnya solat itu dapat mencegah dari perbuatan keji dan
mungkar.

Pembinaan Masjid-masjid Utama

Merujuk kepada tujuan pembinaan masjid itu sendiri dan keikhlasan pihak-
pihak yang terlibat, maka Rasulullah s.a.w. telah menekankan bahawa tiga
buah masjid sahaja yang mempunyal keistimewaan yang tersendiri dan dijamin
oleh Allah s.w.t. kerana masjid-masjid itu dibina oleh para uiusan Allah yang
berjiwa ikhlas dan suci yang semata-mata untuk mendapatkan keredaanNya
dan bukan untuk meramaikan pengikut atas dasar kebendaan. Masjid-masjid
itu ialah Masjid al-Haram, Masjid al-Aqsa dan Masjid al-Nabawi di Madinah.

Pembinaan masjid yang telah dilakukan oleh Nabi Muhamad s.a.w. dan
para sahabatnya telah digunakan sebagai ibu pejabat operasi pentadbiran dan
pemerintahan Islam. Soal pengarahan dan permesyuaratan kenegaraan
dibincang dan dikeluarkan dari ibu pejabat masjid itu. Soal penyelenggaraan
harta rampasan serta penyelesaiannya juga diuruskan di masjid ifu.

Ilmu dan Pendidikan Ketagwaan

Dalam soal pendidikan dan pelajaran, masjid juga telah dijadikan tempat untuk
mencapai tujuannya. Proses pembelajaran dan pendidikan ini felah ditkuti oleh
para sahabat dan tabi’in lain dalam proses menyebarkan ilmu pengetahuan
mereka. Imam-imam besar, umpamanya al-Syafii; Abu Hanifah, Malik dan
Ahmad, telah menjadikan masjid sebagai pusat penyebaran ilmu pengetahuan,
Pembentukan universiti al-Azhar di Kahirah sendiri menurut sejarah awalnya
adalah bermula di masjid.

Di dalam soal-soal spiritual atau kerchanian pula, sememangnya masjid
adalah tempat utama bagi ibadat seperti solat, iktikaf, tilawah, zikr dain lain-
lain.

Di sepanjang sejarah awal Islam, orang-orang yang mengetuai negara,
negeri atau daerah, mereka jugalah ketua dalam mengepalai solah sebagai
imam. Hal ini dapat dilihat kepada kepimpinan Rasulullah s.a.w. dan para
sahabat baginda serta pemimpin-pemimpin yang mengikut jejak langkah
mereka. Inilah satu bentuk kesepaduan di antara ibadat khusus dengan ibadat
umum, Keupayaannya sebagai imam untuk mengetuai sembahyanglah yang
menjadi ukuran tentang keupayaannya dalam sistem kehidupan yang lain. Ini
ialah kerana taqwa menjadi asas pembinaan segala sesuatu. Firman Aflah dalam
surah at-Taubah :109:

Maksudnya:

Maka apakah orang-orang yang mendirikan masjidnya di atas dasar tagwa
kepada Allah dan keridhaan(Nya) itu yang baik, ataukah orang-orang yang
mendirikan bangunannya di tepi jurang yang runtuh, lalu bangunannya itu

